
ᐊᓂᕐᑎᒋᒍᑎᑎᒍᑦ ᐋᓐᓂᐊᓂᖅ : ᖃᓄᖅ ᐁᑦᑐᑑᑎᖃᑦᑌᓕᓂᖅ 

 
ᑰᑦᔪᐊᖅ, ᔭᓄᐊᕆ 2, 2018 – ᑯᐱᕐᕈᐊᕈᐃᑦ ᓄᕙᓕᕐᓇᑐᑦ, ᖃᓂᒻᒪᓇᕐᑐᑦ ᐊᓯᖏᓪᓗ ᐊᓂᕐᑎᕆᒍᓯᑎᒍᑦ 
ᐋᓐᓂᐊᑦ, ᐅᑦᑑᑎᒋᓗᒍ ᐳᕙᒃᑯᑦ ᐃᒻᒪᓂᖅ, ᐅᑭᐅᖑᓕᕐᒪᑦ ᓄᐃᓲᖑᕗᑦ. ᑖᒃᑯᐊ ᐁᑦᑐᑑᑎᐅᒻᒪᕆᓲᑦ 
ᖁᐱᕐᕈᐊᕈᐃᑦ ᐁᑦᑐᑑᑎᐅᓲᖑᕗᑦ ᐃᓄᒃ ᖃᓂᒪᔪᖅ ᑕᒋᐅᒻᒪᑦ, ᖁᐃᕐᑐᒪᑦ ᐅᖄᖃᑎᖃᕐᓱᓂᓗᓐᓃᑦ ᐊᓯᒥᓂᒃ 
ᖃᓂᑦᑑᓱᓂ. ᐁᑦᑐᑑᑎᐅᒍᓐᓇᒥᔪᑦ ᓴᓗᒻᒪᖕᖏᑐᓄᑦ ᐱᖁᑎᓄᑦ ᓱᓇᑐᐃᓐᓇᓄᓗ, ᐅᑦᑑᑎᒋᓗᒋᑦ ᐅᒃᑯᐊᕈᑏᑦ 
ᐊᒻᒪᓗ ᐱᖕᖑᐊᑦ.  
 
ᐊᓂᕐᑎᕆᒍᑎᑎᒍᑦ ᐋᓐᓂᐊᓕᕐᓂᐅᔪᑦ ᐃᓚᖓᓂ ᐱᔭᕆᐊᑦᑐᕈᓐᓇᖁᑦ ᐋᓐᓂᐊᕕᓕᐊᕈᑎᐅᓗᑎᓗ. 
ᓱᕐᕃᓗᐊᖕᖑᐊᓲᖑᕗᑦ ᓴᖕᖐᓂᕐᓴᓂᑦ, ᐱᓗᐊᕐᑐᒥᒃ ᐱᐊᕌᕈᕐᓂᑦ. 
 
ᑐᑭᒧᐊᑦᑎᓯᔨᖓ ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖏᓐᓂ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ, 
ᐋᓐᓂᐊᓯᐅᕐᑎᒪᕆᒃ ᕗᕋᓐᓱᐊᔅ ᐳᓵᕐ, ᐃᕐᙯᑎᑦᓯᒋᐊᕈᒪᕗᖅ ᓴᐳᒻᒥᒍᓐᓇᓂᕐᓂᒃ ᐱᐊᕋᕐᓂᑦ ᐱᒻᒪᕆᐅᔪᓂᑦ 
ᐊᓂᕐᑎᕆᒍᑎᑎᒍᑦ ᐋᓐᓂᐊᓕᕐᑎᑌᓕᓗᒋᑦ. ᐃᓚᒌᑦ ᐃᓚᓐᓈᕇᓗ ᐃᕐᐸᑎᑦᓯᑌᓕᒍᓐᓇᒥᔪᑦ ᐋᓐᓂᐊᓂᑦ 
ᐊᒥᓱᐃᒐᓚᓐᓂᑦ ᐱᔭᕆᐊᑭᑦᑐᓱᑎᑦ ᐊᑑᑎᓗᑎᑦ: 
 

• ᐃᕐᕈᑐᓕᐅᒥᔮᕐᑕᓗᑎᑦ; 
• ᐱᐊᕃᑦ ᓴᓂᐊᓂ ᓱᐴᕈᓯᔭᖃᑦᑕᕈᓐᓀᓗᑎᑦ; 
• ᓄᕙᒍᕕᑦ ᖃᓂᒪᒍᕕᓗᓐᓃᑦ, ᐱᐊᕋᕐᓂᑦ ᐊᑦᑐᐃᒍᓐᓀᓗᑎᑦ ᑎᒍᒥᐊᕈᓐᓀᓗᑎᓗ; 
• ᐅᕝᕙᖃᑦᑕᓗᒋᑦ ᐱᖕᖑᐊᑦ ᐱᐊᕋᐅᓗ ᓇᔪᒐᖏᑦ; 
• ᓄᕙᒋᒃᑯᑎᒧᑦ ᑲᐱᔭᐅᓗᑦ.  

 
ᐊᒫᒪᑦᑎᓯᓂᖅ ᓴᐴᓗᑕᒋᐊᓪᓚᑖᕐᑎᓯᓲᖑᕗᑦ ᐱᐊᕌᕈᕐᓂᑦ ᐊᓂᕐᑎᒋᒍᑎᑎᒍᑦ ᐋᓐᓂᐊᑖᕆᒃᑯᑎᐅᑦᓱᓂ 
ᐊᒫᒪᖁᔭᐅᕗᑦ. 
 
ᑐᖓᓕᕆᓕᕐᑕᖓᓂ ᐅᑭᐅᒥ, ᐋᓐᓂᐊᕕᐊᐲᑦ ᐊᑐᐃᓐᓇᐅᑎᑦᓯᓚᖓᕗᑦ ᐊᖓᔪᕐᖄᖑᔪᓄᑦ ᐱᐊᕋᖏᑦ 
ᓴᐴᓗᑕᑖᕐᓂᒧᑦ ᐋᓐᓂᐊᓯᐅᕐᑕᐅᒍᑎᑦᓴᖏᓐᓂᑦ ᐊᓂᕐᑎᕆᒍᑎᖏᓐᓂ ᖁᐱᕐᕈᐊᕈᑖᕆᒃᑯᑎᒥᒃ ᐱᐊᕌᕈᕐᓄᑦ 
ᑕᕐᕿᖃᕋᑕᖕᖏᑐᓄᑦ ᐱᖓᓱᓂᑦ. ᐊᖓᔪᕐᖄᖑᔪᑦ ᐅᖄᓚᐅᖃᑦᑕᓛᕐᑐᑦ ᐋᓐᓂᐊᕕᐊᐱᓐᓄᑦ ᑲᐳᕐᑕᐅᖁᔨᔪᓂᑦ 
Palivizumab (Synagis)ᒧᑦ. ᑲᐳᕐᑕᐅᓲᖑᕗᑦ ᐱᓇᓱᐊᕈᓰᑦ ᓯᑕᒪᑕᒫᑦ, ᐅᓄᕐᓂᐹᖃᓗᑎᑦ ᓯᑕᒪᓂᑦ (4) 
ᑕᓪᓕᒪᓂᓗᓐᓃᑦ (5) ᑲᐳᕐᑕᐅᒍᑎᓂᑦ. ᐃᑭᓕᐅᒥᑎᑦᓯᒐᓱᑦᑐᑦ ᐊᒥᓱᓂᑦ ᐋᓐᓂᐊᕕᓕᐊᕆᐊᖃᓲᓂᑦ 
ᐊᐅᓪᓚᐅᔭᐅᒋᐊᖃᓲᓂᓗ ᓄᓇᕕᒻᒥᐅᑦ ᐱᐊᕌᕈᖏᑦ ᐅᐃᒪᓇᕐᑐᑯᕕᓐᓄᑦ ᐋᓐᓂᐊᕕᓐᓄᑦ ᖃᓪᓗᓈᑦ ᓄᓇᖓᓄᑦ 
ᖃᓂᒪᓂᑯᒥᓄᑦ ᖁᐱᕐᕈᐊᕈᕐᓄᑦ. ᑲᐳᕐᑕᐅᖁᔭᐅᕗᑦ ᐱᐊᕃᑦ ᐋᓐᓂᐊᓯᐅᕐᑎᒪᕆᖏᓐᓄᑦ ᐱᒍᑦᔨᓲᓄᑦ 
ᓄᓇᕕᒻᒥᐅᓂᑦ. 
 
ᓇᐅᓕᒫᓄᑦ ᑐᑭᓯᒪᔭᐅᑎᑦᓯᒐᓱᓐᓂᒥᒃ ᑐᓴᕐᑎᓯᒍᑎᓂᑦ (ᑐᓴᐅᑎᒃᑯᑦ ᑐᓴᕐᑎᓯᒍᑎᓂᑦ ᐊᒻᒪᓗ ᕓᔅᐳᒃᑯᑦ 
ᑕᕐᕋᓕᔮᒥᒃ) ᐃᕐᕈᑐᕐᓂᖅ ᐊᒡᒐᓂ ᐱᒻᒪᕆᐅᒋᐊᖓᓂᒃ ᓄᐃᑕᑎᑦᓯᕗᑦ. 



 
ᑐᓴᕐᑎᓯᒍᑎᒃ 

	

 
ᑐᑭᓯᒋᐊᕆᐊᓪᓚᕈᑎᑦᓭᑦ ᐊᑐᐃᓐᓇᐅᓚᖓᕗᑦ ᖃᕆᑕᐅᔭᑎᒍᑦ ᓄᐃᑕᑎᑦᓯᕕᖓᓂ ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔨᒃᑯᑦ ᐅᕙᓂ: nrbhss.gouv.qc.ca/in/prevention-respiratory-infections. 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ 
ᓄᓇᓕᓐᓃᑐᓂᑦ ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

ᐱᓯᒪᔪᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 
ᑐᑭᓯᒋᐊᕐᕕᐅᒍᓐᓇᑐᖅ: Jenny Simpraseuth 
 Communications Officer, NRBHSS 
 ᐅᖄᓚᐅᑎᖓ: 819-964-2222, ᓃᓂᕐᓗᒍ 229 

 


